
1. Առկա իրավիճակը և իրավական ակտի ընդունման անհրաժեշտությունը.
   «Հայաստանի Հանրապետության կառավարության 2016 թվականի հոկտեմբերի 27-ի N 1099-Ն և Հայաստանի Հանրապետության կառավարության 2016 թվականի հոկտեմբերի 27-ի N 1109-Ն որոշումների մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի մշակման անհրաժեշտությունը պայմանավորված է 2025 թվականի հոկտեմբերի 22-ի ««Գույքի նկատմամբ իրավունքների պետական գրանցման մասին» օրենքում փոփոխություններ և լրացումներ կատարելու մասին» N ՀՕ-342-Ն օրենքի ընդունմամբ։ «Գույքի նկատմամբ իրավունքների պետական գրանցման մասին» օրենքի գործող խմբագրության 17-րդ հոդվածի 2-րդ մասի համաձայն՝ կադաստրային գործի փաստաթղթերը թղթային տարբերակով ներկայացված կամ կազմված լինելու դեպքում պահվում են թղթային և էլեկտրոնային եղանակով վարվող կադաստրային գործերում, իսկ 2026 թվականի հունվարի 1-ից հետո ներկայացված կամ կազմված բոլոր փաստաթղթերը՝ միայն էլեկտրոնային եղանակով վարվող կադաստրային գործերում:
1. Ակնկալվող արդյունքը.
Նախագծի ընդունման արդյունքում Կադաստրի կոմիտեի սպասարկման գրասենյակների գործառույթներ իրականացնող օպերատորները դիմումատուների կողմից հանձնված դիմումները և դրանց կից ներկայացված բնօրինակ փաստաթղթերը այլևս չեն հանձնի Կադաստրի կոմիտե, որով կապահովվի «Գույքի նկատմամբ իրավունքների պետական գրանցման մասին» օրենքի 17-րդ հոդվածի 
2-րդ մասի պահանջի ամբողջական կատարումը:
1. Նախագիծը մշակվել է Կադաստրի կոմիտեի կողմից:
1. Նախագծի ընդունման կապակցությամբ ՀՀ պետական բյուջեի եկամուտների և ծախսերի փոփոխություններ չեն նախատեսվում:
1. Կապը ռազմավարական փաստաթղթերի հետ.
   Նախագծի ընդունումը կապված է ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված N 1 հավելվածի «Կադաստրի կոմիտե» բաժնի 10.6-րդ կետում սահմանված միջոցառումներից բխող պահանջների հետ:

